
ՙ__՚_____________2014 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՀԱՆՁՆԵԼՈՒ  ՄԱՍԻՆ
      Հիմք ընդունելով Հայաստանի Հանրապետության քաղաքացիական օրենսգրքի 685-րդ, 688-րդ հոդվածները և Հայաստանի Հանրապետության կառավարության 2011 թվականի փետրվարի 17-ի N304-Ն որոշմամբ հաստատված կարգի 3-րդ կետի 6-րդ ենթակետով սահմանված դրույթները` Հայաստանի Հանրապետության կառավարությունը  ո ր ո շ ու մ է.

    1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Երևան քաղաքի Կենտրոն վարչական շրջանի Իսահակյան 28 շենք թիվ 3 շինություն հասցեում գտնվող շենքի 1-ին հարկից 16816000 դրամ շուկայական արժեքով 45.7 քառ.մետր մակերեսով տարածքը (այսուհետ՝ տարածք) անհատույց օգտագործման իրավունքով հինգ տարի ժամկետով հանձնել <<Գրահրատարակիչների ազգային միություն>> իրավաբանական անձանց միությանը (այսուհետ` Միություն):
   2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում Միության հետ կնքել սույն որոշման 1-ին կետում նշված տարածքի անհատույց օգտագործման մասին պայմանագիր (այսուհետ` պայմանագիր)` սահմանելով, որ պայմանագրից ծագող գույքային իրավունքների պետական գրանցման ծախսերը ենթակա են իրականացման Միության միջոցների հաշվին: 

ՏԵՂԵԿԱՆՔ

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՀԱՆՁՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
     Համաձայն ՀՀ կառավարության 26.12.2001թ. թիվ 1322 որոշման Երևան քաղաքի Իսահակյան 28 հասցեում գտնվող շենքի 1-ին հարկից 45.7 քառ.մետր ընդհանուր մակերեսով տարածքն անհատույց օգտագործման իրավունքով մինչև 2012 թվականի մայիսի 1-ը տրամադրվել էր <<Գրահրատարակիչների ազգային միություն>> իրավաբանական անձանց միությանը: 


Հաշվի առնելով, որ <<Գրահրատարակիչների ազգային միություն>> իրավաբանական անձանց միությունը դիմել է ՀՀ կառավարությանն առընթեր պետական գույքի կառավարման վարչությանն անհատույց օգտագործման պայմանագրի ժամկետը երկարաձգելու խնդրանքով, վարչությունը՝ կարևորելով <<Գրահրատարակիչների ազգային միություն>> իրավաբանական անձանց միության կողմից իրականացվող աշխատանքները, ինչպես նաև առաջնորդվելով ՀՀ կառավարության  2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 6-րդ ենթակետով սահմանված դրույթներով, շրջանառության մեջ է դրել ՀՀ կառավարության նշված որոշման նախագիծը, համաձայն որի Երևան քաղաքի Իսահակյան 28 հասցեում գտնվող շենքի 1-ին հարկից 45.7 քառ.մետր ընդհանուր մակերեսով տարածքն անհատույց օգտագործման իրավունքով հինգ տարի ժամկետով կտրամադրվի <<Գրահրատարակիչների ազգային միություն>> իրավաբանական անձանց միությանը: 

ՏԵՂԵԿԱՆՔ

«Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ կառավարությանն առընթեր անշարժ գույքի կադաստրի պետական կոմիտե

26.02.2014թ.

թիվ Ե/2.1/1050-14

ՀՀ ֆինանսների նախարարություն

28.02.2014թ.

թիվ 1/9.2/2954-14

ՀՀ արդարադատության նախարարություն
26.04.2014թ.

թիվ 01/2755-14
	1. Որոշման նախագծի վերաբերյալ առաջարկություններ և առարկություններ չկան:

1.Որոշման նախագծի նախաբանում առաջարկվել է «2013» բառը փոխարինել «2011» բառով, քանի որ ՀՀ կառավարության որոշումը, որին հղում է կատարվում Նախագծի  նախաբանում, ՀՀ կառավարության կողմից ընդունվել է 2011 թվականին:

1.Որոշման նախագծի նախաբանում <<հոդվածներով>> բառն անհրաժեշտ է փոխարինել <<հոդվածները>> բառով:


	:
Ընդունվել է

Ընդունվել է


	Որոշման նախագծի նախաբանում «2013» թիվը փոխարինվել է «2011» թվով
Որոշման նախագծի նախաբանում <<հոդվածներով>> բառն փոխարինվել է <<հոդվածները>> բառով




















